
SARINING PANALITEN


Panaliten menika ancasipun kangge ngandharaken ragam basa Jawi wonten ing novel Kidung Tresna Sang Pikatan anggitanipun Alexandra Indriyanti Dewi. Bab menika ngrembag jinisipun ragam basa Jawi saha fungsi ragam basa Jawi. 

Panaliten menika awujud panaliten deskriptif. Data wonten ing panaliten menika awujud tuturan saking paraga ing novel ingkang ngginakaken jinisipun ragam basa Jawi saha fungsi ragam basa. Sumber data saking panaliten menika inggih menika novel Kidung Tresna Sang Pikatan anggitanipun Alexandra Indriyanti Dewi taun 2020. Pirantining panaliten dipuntindakaken kanthi human instrument saha kertu data ingkang dados pirantosipun. Data panaliten dipunkempalaken ngginakaken teknik maos saha nyerat. Analisis data ingkang dipunginakaken wonten ing panaliten menika analisis deskriptif. Validitas wonten ing panaliten menika validitas semantik dene reliabilitas data ngginakaken reliabilitas stabilitas.

Asilipun panaliten menika ngandharaken: 1) jinis ragam basa ingkang dipunginakaken wonten ing novel inggih menika: (a) ragam beku, (b) ragam resmi, (c) ragam usaha, (d) ragam santai, saha (e) ragam akrab. 2) Fungsi ragam basa ingkang dipunginakaken inggih menika (a) fungsi instrumental (meksa, ngrayu, ngyakinaken, nyukani pamrayogi, pangajak, panyuwun, saha prentah), (b) fungsi regulasi, (c) fungsi representasional (mahyakaken kasunyatan, nedahaken kasunyatan saha ngakoni kasunyatan), (d) fungsi interaksional (pitakenan, sapa aruh, saha wangsulan/pasarujukan), (e) fungsi personal (ajrih, bosen, bungah, duka, jengkel, kuciwa, kuwatos, mantep, mongkog, sembah saha pasrah), (f) fungsi heuristik, saha (g)  fungsi imajinatif.
Pamijing tembung: Novel Kidung Tresna Sang Pikatan, Ragam basa Jawi
